
Hyrje

Komisioneri pér Mbikéqyrjen e Shérbimit Civil, népérmjet Urdhrit nr.15, daté 03.02.2023,
"Pér krijimin e grupit t& gatshém dhe organizimin e procesit t&€ monitorimit t€ zbatimit té
ligjit pér népunésin civil me objekt veprimtarie: emérimet e reja dhe sjellja e népunésve
civilé gjaté procesit zgjedhor”, ka nisur njé proces monitorimi i cili do té vlerésojé zbatimin
e ligjit pér népunésin civil dhe sjellien e népunésve civilé gjaté procesit té zgjedhjeve pér
organet vendore, gé zhvillohen né datén 14 maj 2023.

Duke marré parasysh problematikén e evidentuar gjaté procesit té monitorimit né zgjedhjet
e méparshme, me géllim gé zbatimi i ligjit pér népunésin civil té jeté né koherencé té
ploté me rregullimet e Kodit Zgjedhor, gé lidhen me periudhén specifike té zgjedhjeve,
Komisioneri vleréson se duhet t€ udhézohen institucionet qé pérfshihen né sistemin e
shérbimit civil pér té unifikuar praktikén né lidhje me:a) ecuriné e procesit té rekrutimit
gjaté késaj periudhe; b) pjesémarrjen e népunésve civilé né institucionet e krijuara pér té
administruar procesin zgjedhor; c) respektimin e té drejtave politike t&€ népunésve civil€; d)
ndérveprimin e népunésit civilme mediat sociale, pér t&€ shmangur propagandén elektorale
dhe e) masat gé do té merren nga institucionet pér té vendosur kontrollin mbi sjellien e
népunésve civilé té institucionit.

Pér té arritur né pérfundimet qé do té evidentohen né rubrikat né vijim, nga ana e
Komisionerit jané analizuar aktet ligjore, té cilat né pérmbajtjen e tyre rregullojné aspekte
té ndryshme, si té procesit zgjedhor, ashtu edhe té administrimit té& shérbimit civil, ndér té
cilat:

» Kushtetuta e Republikés sé Shqipérisé;

* ligji nr. 152/2013, "Pér népunésin civil”, i ndryshuar;

* ligji nr. 10 019, daté 29.12.2008, “Kodi Zgjedhor i Republikés sé& Shqipérisé”, i ndry-
shuar;

* ligji nr.9131, daté 8.9.2003, “Pér rregullat e etikés né administratén publike”,

* Vendimi nr. 9/2020 i KQZ, "Pér rregullat e raportimit t& veprimtarive me karakter
publik té€ ¢do institucioni publik e me kapital shtetéror, agjencive, enteve shtetérore,
kategorité e veprimtarive té ndaluara, si dhe monitorimin e veprimtarisé, sjelljes
dhe pérdorimit t€ burimeve njerézore, financiare dhe logjistike t€ administratés
shtetérore para zgjedhjeve”.



Ecuria e procesit te rekrutimit per periudhen
zgjedhore

Pér té gené né koherencé me pércaktimet e Kodit Zgjedhor, pér t& shmangur konfuzionin
gé krijohet né kéto raste, pér té vepruar nga ana e njésive té burimeve njerézore, si edhe
pér té mos penguar veprimtariné e institucioneve, Komisioneri vleréson se njoftimet pér
té plotésuar pozicione té reja né shérbimin civil, me té gjitha llojet e procedurave, duhet

té pezullohen pér njé afat té lidhur me kohén qé kérkon pérmbyllja e njé procesi
rekrutimi me akt emérimi, i cili né kété rast do té fillojé né datén 01.03.2023 dhe do

té pérfundojé né datén 13.05.2023, me pérfundimin e procesit zgjedhor.

Pér rekrutimet e nisura pérpara datés 071.03.2023, té cilat jané té planifikuara sipas njé
procesi té parashikuar shprehimisht né ligjin pér népunésin civil, e jané materializuar
né planin e rekrutimit, t& merren masat qé té€ pérmbyllen me akt emérimi deri né datén
14.04.2023, duke respektuar afatet kohore qé kérkon procedura ligjore.

Pér té gjitha rastet g€ ndodhen né proces rekrutimi né datén 14.04.2023, té pezullohet
konkurrimi né fazén pérkatése, pérgjaté gjithé periudhés zgjedhore (74.04.2023-
13.056.2023) dhe té rinisé né datén 15.05.2023, né té njéjtén fazé ku éshté ndérpreré. Té
publikohet procesi i pezullimit me sgarimet pérkatése, me qéllim gé konkurrentét té vinen
né dijeni pér kété veprim.

Né qofté se brenda periudhés sé pezullimit (01.03.2023-13.05.2023) do té paraqiten
raste emergjente, té gjitha institucionet gé do té gjenden né kéto rrethana, do té dérgojné
paraprakisht kérkesén tek Komisioneri, pér té vlerésuar nése ndodhemi né tipologjiné e
rasteve té pérligjura, ashtu si e kérkon edhe ligji.




Nderveprimi i nepunesve civile me mediat
sociale gjate periudhes zgjedhore

Gjaté zhvillimit té praktikés sé monitorimit té zgjedhjeve t€ méparshme, disa institucione né
sistemin e shérbimit civil kané kérkuar interpretim té rasteve gé kané lidhje me publikime
té veprimtarive zgjedhore nga ana e népunésve civilé né rrjetet sociale, pér té pércaktuar
raportin e reagimeve té tyre né kéto platforma shogérore, me té drejtat dhe té detyrimet e
tyre, né fushén e shprehjes publike té bindjeve politike.

Duke vlerésuar faktin se nuk ka njé rregullim té posac¢ém ligjor, né lidhje me ményrén
e sjellies sé népunésve civilé né mediat online dhe né rrietet e platformat sociale gé
shfagen pér publikun népérmjet internetit, Komisioneri vleréson se kjo ¢éshtje duhet té
trajtohet sipas parashikimeve té nenit 37 pika 1, té ligjit nr. 152/2013, “Pér népunésin civil”,
i ndryshuar, e po késhtu edhe sipas praktikés mé té miré ligjore t&€ Bashkimit Evropian.

Né kété dispozité, pércaktohet se: “Népunési civil nuk mund té shprehé publikisht bindjet
apo preferencat e tij politike”, e pér kété arsye, me géllim gé té kuptohet drejt pérmbaijtja e
saj, Komisioneri ka hartuar dhe dérguar prané institucioneve qé punésojné népunés civil,
njé udhézues ku jané dhéné sqarime té hollésishme gé kané té béjné me té drejtat dhe
detyrimet e népunésit civilé gjaté periudhés zgjedhore.

Pér shkak té rrethanave specifike né té cilat po zhvillohen tashmé proceset zgjedhore,
si ato té zgjedhjeve té pérgjithshme edhe ato vendore, ku fillimisht rrjetet sociale morén
réndési té veganté pér shkak té rregullave té vendosura si pasojé e pandemisé Covid-19,
gé ndaluan aktivitetet publike dhe jopublike, si dhe grumbullimet masive né vende té
mbyllura dhe jo té mbyllura, e mé tej, né kushtet aktuale, ku rrjetet sociale, kané njé
pérdorim té gjeré dhe masiv nga e gjithé shoqéria, duke pérfshiré kétu edhe népunésit
civilé, me té drejté, nga ana e aktoréve té ndryshém té procesit zgjedhor, ku pérshihen ata
politike€, organizatat e shogérisé civile, por edhe institucionet publike, éshté prezantuar si
njé shqgetésim i vazhdueshém, mundésia e pérdorimit té rrjeteve sociale pér fushaté, né
ndihmé té njé force politike té caktuar, nga ana e népunésve civile té€ administratés publike.

Né vijim té késaj analize, nisur nga njé pércaktim i pérgjithshém gé mund t'i béjmé rrjeteve

sociale, mediave online, apo platformave sociale si, "Facebook”, "Twitter", "Instagram”,
"WhatsApp", etj., ato mund té konsiderohen si “sheshe virtuale”, té shprehjes sé bindjeve

apo preferencave politike. Kéto mjete komunikimi té japin mundési reale, qé duke
pérdorur teknologjiné e internetit, népérmjet llogarive personale, t€ vendosésh, apo té
ndash me té tjerét fotografi, filmime, mendime, lajme, reklama, propagandé politike etj., e
né kété kéndvéshtrim, ato mund té shérbejné si instrumente efektive pér té shprehur dhe
mbéshtetur njé preferencé politike, e cila éshté e ndaluar pér népunésin civil.

Platforma té tilla tashmé jané masivisht té aksesueshme nga pérdoruesi jo vetém
népérmjet kompjuterit, por edhe nga mjete té tjera elektronike si telefonat celular, té cilat e
shpérndajné informacionin gjerésisht dhe né njé kohé shumé té shpejté.

Por, nga ana tjetér, fakti gé funksionimi i kétyre platformave, aktualisht nuk ka njé rregullim
ligjor té& pércaktuar, e pér pasojé, nuk ka njé siguri t& matshme gé té lidhé emrin apo té
dhénat e pérdoruesit, me njé person konkret, gé¢ mund té jeté edhe subjekt i ligjit pér
népunésin civil, kérkon njé kujdes té vecanté né trajtimin e rasteve kur evidentohen
publikime té ndaluara né rrjetet sociale.

Né kéto kushte, Komisioneri vlieréson se pérdorimi i rrieteve sociale apo platformave
sociale, ashtu si i analizuam mé sipér, apo mjete té tjera t&€ komunikimit elektronik, pér
géllime té propagandimit apo shprehjes publike té bindjeve dhe preferencave politike té
népunésit civil, éshté i ndaluar, né referencé té pércaktimit té pikés 1, té nenit 37 té ligjit
152/2013, “Pér népunésin civil”, i ndryshuar.

Ndérkohé, njésia e burimeve njerézore dhe grupet e monitorimit, duhet té tregojné vémendje
té posagme, duke i konsideruar konstatimet e tyre apo denoncimet e ardhura pér publikime
né kundérshtim me ligjin né rrjete sociale, pér njé népunés civil, si njé arsye pér té hetuar
paraprakisht, nése kjo éshté njé indicie e genésishme pér té nisur njé ecuri disiplinore né
ngarkim té subjektit t&¢ denoncuar, apo pér té€ denoncuar pér njé vepér penale, sipas rastit.

Kujdes duhet té tregohet sidomos né drejtim té saktésimit té faktit, nése subjektii denoncuar
éshté i njéjti person me pérdoruesin e asaj llogarie né rrjet.

Sa mé sipér, pér té evidentuar kété rrethané né aktet gé materializojné veprimtariné e
Grupit té Punés, gé éshté ngritur nga institucioni pér monitorimin e sjelljes sé népunésve
civilé gjaté procesit zgjedhor, Komisioneri gmon se duhet té pérfshihet né rregulloren e
brendshme té nxjerré pér kété géllim, edhe ndalimi i népunésit civil pér té mos shprehur

publikisht bindjet apo preferencat e tij politike, né rrjete, media on line apo platforma
sociale, né zbatim nenit 37, té ligjit 152/2013, “Pér népunésin civil”, i ndryshuar.

Kjo piké e rregullores, duhet t'i njoftohet té gjithé népunésve civilé té institucionit, té cilét
duhet té jené né dijeni pér kété rregull té cilin duhet ta respektojné né té ardhmen.



Pjesemarrja e nepunesve civile ne organet
zgjedhore

Né Kodin Zgjedhor té Republikés sé Shqipérisé€, né Kreun |, “Objekti, pérkufizime dhe
parime”, neni 1, “Qéllimi dhe objekti”, pércaktohet qarté se:

“1.Ky Kod, ka pér qéllim caktimin e rrequllave pér pérgatitien, zhvillimin, administrimin,
mbikéqyrjen, si dhe shpalljen e rezultatit t& zgjedhjeve pér né Kuvendin e Shqipérisé, pér
organet e qeverisjes vendore dhe referendumet.

2. Né kété Kod jané objekt i rregullimit: a) caktimi i zonave zgjedhore; b) afatet, procedura
dhe kompetenca pér regjistrimin e subjekteve zgjedhore; c) organizimi dhe funksionimi
i_administratés dhe komisioneve zgjedhore; ¢) afatet, procedura dhe kompetencat
pér pérgatitjen e list€s sé zgjedhjeve; d) financimi i subjekteve zgjedhore; dh) zhvillimi
i fushatés zgjedhore; e) procedura e votimit dhe shpalljes sé rezultateve; é) shqyrtimi i
ankimimeve dhe vendosja e sanksioneve administrative dhe penale; f) rregulla té tjera né
lidhje me zgjedhjet”.

Né pérmbajtjen e késaj dispozite, pércaktohet qarté qéllimi i ligjit, gé né kété rast vepron
né rrethana specifike, né periudha zgjedhore,pér t&€ vendosur né korniza procedurale
procesin zgjedhor, qé pérfshin pérgatitjen, zhvillimin, administrimin, mbikéqyrjen, si dhe
shpalljen e rezultatit té€ zgjedhjeve.

Po késhtu, né kété dispozité, pércaktohet ndér té tjera se, objekt i rregullimit té kétij
ligji,éshté edhe organizimi dhe funksionimi i administratés dhe komisioneve zgjedhore,
duke pércaktuar né kété ményré, konceptin e a) administratés zgjedhore dhe té b)
komisioneve zgjedhore, si edhe c) institucionin qé ka né kompetencé qgé té emérojé dhe
shkarkojé kété administraté, qé éshté Komisioni Qendror i Zgjedhjeve (nenit 21, i Kodit
Zgjedhor).

Mé tej, duke analizuar pérmbajtjen e kétij Kodi, konstatohet se né pjesén e dyté té tij,
pércaktohen institucionet pér pérgatitien dhe administrimin e zgjedhjeve, mbi té cilat do té
funksionojé administrata zgjedhore,duke pércaktuar sipas hierarkisé€ administrative:

* Pjesa e Dyté “Institucionet pér pérgatitien dhe administrimin e zgjedhjeve”;

* Kreu |, “Komisioni Qendror i Zgjedhjeve (KQZ);

* Kreu ll, “Zonat e Administrimit Zgjedhor (ZAZ) dhe Komisionet e Zonave té Admin-
istrimit Zgjedhor (KZAZ)”,

» Kreu lll, “Komisioni i Qendrés sé Votimit (KQV)”;
* Neni 95, “Grupet e Numérimit té Votave (GNV)”, té cilat ngrihen pér numérimin e
votave né rang ZAZ-je, me vendim té KZAZ- sé.

Duke vlerésuar faktin se kéto institucione jané parashikuar né ligj, me misionin pér té
pérgatitur dhe administruar zgjedhjet, si dhe duke analizuar detyrat konkrete qé kryejné
kéto institucione. (si shembull sjellim KZAZ, e cila pérgjigjet pér administrimin dhe zhvillimin
e zgjedhjeve né ZAZ, sipas dispozitave té kétij Kodi dhe akteve nénligjore té nxjerra nga
KQZ-ja..., et},) si dhe procedurat gqé ato realizojné gjaté procesit, Komisioneri vieréson

se ato kaneé tipare té institucioneve té administratés publike, té rrequlluara me njé

ligj té posacém, té cilat nuk kané asnjé lidhje me aspektin e politizuar té zhvillimit
té fushatés zgjedhore, nga subjektet zgjedhore, pavarésisht se pér shkak té natyrés sé

procesit, propozimet pér anétarét e tyre vijné nga subjekte politike.

Né momentin qé Komisionet e Zonave té Administrimit Zgjedhor (KZAZ) dhe Komisioni
i Qendrés sé Votimit (KQV) emérohen nga KQZ, si dhe Grupet e Numérimit té Votave
(GNV) emérohen nga KZAZ, ndodhemi pérpara faktit se jané krijuar disa institucione té
administratés publike, pér té vepruar né rrethana specifike, té cilat e kryejné veprimtariné
e tyre mbi bazén e njé ligji t& posagém, e pér pasojé, punonjésit e eméruar né to, e kané
detyré zbatimin e tij.

Kjo pér faktin se, né Kodin né fjalé, éshté parashikuar shprehimisht: “Komisionet zgjedhore,
té parashikuara né kété Kod, i pérmbushin funksionet e tyre, né pérputhje me ligjin, né
ményré té paanshme dhe transparente”.

Né kété kéndvéshtrim, Komisioneri vleréson se, népunési civil nuk ka asnjé pengesé
ligjore, té kryejé kéto funksione administrative publike, pér sa kohé ato nuk kané lidhje

me veprimtari politike gjaté fushatés zgjedhore né favor té subjekteve zgjedhore dhe nuk
ndikojné né realizimin e detyrave té tij funksionale, né pozicionin qé ka, si pjesé e shérbimit
civil.

Komisioneri vleréson se, kryerja e késaj detyre, nuk ka lidhje me ndalimin qé parashikohet
né nenin 37, “Té drejtat politike”, té ligjit nr. 152/2013, “Pér népunésin civil”, i ndryshuar, ku
né pikén 1, ndér té tjera pércaktohet se: “...Népunési civil nuk duhet té& shprehé publikisht
bindjet apo preferencat e tij politike”. Kjo dispozité rregullon njé aspekt gé ka lidhje me
veprimtarité politike qé kryhen gjaté fushatés zgjedhore, nga ana e subjekteve zgjedhore.

Po késhtu, kryerja e késaj detyre nuk ka lidhje as me ndalimin e pérdorimit t&€ burimeve
publike né mbéshtetje té subjekteve zgjedhore, qé parashikohet népikén 2 té nenit 91 té
Kodit Zgjedhor, pasi né kété dispozité parashikohet garté se:

“Né kuptim té kétij neni, “burimeve njerézore” kuptohet pérdorimi i detyruar né fushaté

zgjedhore iadministratés sé institucionit brenda orarit t€ punés pér qéllime zgjedhore, si
dhepérdorimi i detyruar dhe i organizuar brenda orarit mésimor i nxénésve té sistemit

8



shkollor parauniversitar né fushaté zgjedhore. Me pérdorim té€ burimeve njerézore kuptohet
gjithashtu premtimi ose ofrimi i pérfitimeve népunésve publiké, ose nxénésve pér té& marré
pjesé né veprimtari qé lidhen me fushatén zgjedhore jashté orarit té punés ose mésimit, si
dhe ushtrimi i presionit ndaj tyre pér kété qéllim."

Me kété rast, sjellim névémendjen e institucionit, me qéllim gé té tregohen té kujdesshém
dhe té respektojné edhe pércaktimet e pikés 3, té késaj dispozite, ku parashikohet se :

“Gjaté fushatés zgjedhore ndalohet marrja né puné, pushimi nga puna, lirimi, lévizja
dhe transferimi né detyré né institucionet apo entet publike, me pérjashtim té rasteve té
pérligjura. Konsiderohen raste té pérligjura rastet kur lévizja apo lirimi nga puna vjen Si
rrjedhojé e shkeljeve, sipas legjislacionit pérkatés, ose marrja né puné béhet brenda
strukturés dhe organikés né fuqi pérpara fushatés zgjedhore nga institucioni apo
enti publik né pérmbushje té misionit té tij. BEjné pérjashtim rastet e emergjencave pér
shkak té ngjarjeve té paparashikuara qé diktojné marrjen né puné.

Nga ana tjetér, edhe nése rastin e pjesémarrjes sé€ népunésve civilé né institucionet gé
administrojné procesin zgjedhor, do ta vlerésojmé né kéndvéshtrimin e zbatimit té ligjit pér
etikén e népunésve té€ administratés publike, i cili éshté njé akt ligjor, gé vendos rregullat
dhe parimet e pérgjithshme té sjelljes s€ népunésit publik, né pérgjithési dhe t& népunésit
civil né vecganti, si pjesé e késaj kategorie, arrihet pérséri né konkluzionin se nuk ka asnjé
pengese ligjore pér té ushtruar kétédetyré nga ana e tyre.

Ligji nr.9131, daté 8.9.2003, “Pér rregullat e etikés né administratén publike”, ka té
pércaktuara disa rregulla bazé, mbi té cilat duhet té veprojé njé népunés gé ndodhet né
kushtet e veprimtarisé sé jashtme, pasi e tillé vlerésohet veprimtaria né kété rast.

Konkretisht, né Kreun lll, “Veprimtari t€ jashtme té népunésit t& administratés publike”,
sipas nenit 6, “Veprimtarité e jashtme”, té€ ligjit t&€ pérmendur mé sipér, pércaktohet nocioni
i veprimtaris€ sé jashtme té népunésit, né kété ményré: “Me veprimtari té jashtme té
népunésit kuptojmé ¢do lloj veprimtarie té rrequllt ose té rastésishme, qé kérkon angazhimin
e népunésit té administratés publike, qofté pér qéllime fitimi ose jo, qé népunési zhvillon
Jashté detyrés zyrtare”.

Mé tej, né nenin 7 té kétij ligji, pércaktohen rastet e ndalimit té& veprimtarisé sé jashtme té
népunésit, duke u shprehur né kété ményré:

“1. Népunési publik nuk duhet té& angazhohet né njé veprimtari té jashtme, qé pengon
kryerjen e detyrés sé tij zyrtare ose qé kérkon njé angazhim, mendor a fizik té tij g€ e bén
t€ véshtiré kryerjen e detyrés, ose éshté vazhdim i késaj detyre, qé cenon, né ¢farédo
ményré, imazhin e népunésit t¢ administratés publike.

2. Né rast dyshimi pér kualifikimin e njé veprimtarie si té lejueshme ose jo, népunési
késhillohet me njésiné e personelit té institucionit.”

Komisioneri vleréson se, né rastin té cilin po analizojmé nuk ndodhemi né kushtet e
ndalimit t€ njé veprimtarie, por nga ana tjetér, sjellim né vémendjen e népunésit civil, si
dhe té institucioneve, rregullimet e dispozités vijuese té kétij ligji, e konkretisht té nenit 8,
“Lejimi i veprimtarive té jashtme”, ku pércaktohen rregullat qé duhet té zbatohen né rastin
kur njé punonjés kryen veprimtari té jashtme, me ose pa shpérblim, té cilat jané pércaktuar
garté si mé poshté:

“1. Kryerja e veprimtarive té jashtme duhet t'i njoftohet paraprakisht eprorit direkt té
népunésit t& administratés publike, dhe njésisé se personelit.”

Né nenin 9, té kétij ligji, éshté parashikuar edhe shpérblimi pér veprimtarité e jashtme
dhe pércaktohet se, népunési nuk mund té shpérblehet pér veprimtarité e jashtme, kur
ato kané té béjné me detyrat qé ai ka kryer né ushtrim té funksioneve té tij, ose jané
vazhdimési e drejtpérdrejté e tyre, me pérjashtim té rasteve kur parashikohet ndryshe né
akte té tjera ligjore ose nénligjore, ashtu si éshté edhe rasti gé ne po analizojmé, pasi né
Kodin Zgjedhor parashikohen edhe shpérblime pér administratén zgjedhore.

Kjo dispozité, né rastin e népunésit civil, duhet té interpretohet e lidhur ngushté me
nenin 47, té ligjit pér népunésin civil, ku detyrimi i deklarimit té interesave dhe pasurisé,
parashikohet né kété ményreé:

“1. Népunési civil ka detyrimin té informojé paraprakisht eprorin e tij pér ¢do veprimtari me
pagesé qé kryen jashté detyrés sé tij né shérbimin civil dhe mund té kryejé njé veprimtari
té tillé vetém me lejen me shkrim té institucionit. 2. Népunési civil ka detyrimin té informojé
pa vonesé eprorin e tij, né rast dyshimi pér njé konflikt interesi dhe té zbatojé urdhérimet
e institucionit pér parandalimin e konfliktit té interesit. 3. Népunési civil ka detyrimin té
deklarojé interesat privaté dhe pasuriné sipas legjislacionit né fuqi.”

Autorizimiiinstitucionit né kété rast, pérligj edhe pérmbushjen e detyrimeve té parashikuara
né nenin 14, té ligjit pér etikén, qé ka té béjé me kohén e punés. Né kété dispozité,
parashikohet se népunési duhet ta pérdoré kohén e punés né ményré efektive pér
realizimin e detyrave zyrtare. Kjo kohé nuk pérdoret pér asnjé géllim tjetér, pérvegse né
rastet kur pérdorimi i saj pér qéllime té tjera éshté i autorizuar zyrtarisht, né pérputhje
me legjislacionin né fugqi.

Né té njéjtén linjé me kété pérfundim éshté edhe Vendimi nr. 9, daté 24.12.2020 i KQZ,
"Pér rregullat e raportimit t€ veprimtarive me karakter publik té ¢do institucioni publik, e
me Kapital shtetéror, agjencive, enteve shtetérore, kategorité e veprimtarive té ndaluara,
si dhe monitorimin e veprimtarisé, sjelljes dhe pérdorimit t€ burimeve njerézore, financiare
dhe logjistike té administratés shtetérore para zgjedhjeve”, i cili né Kreun IV "Pérdorimi i
burimeve njerézore, financiare dhe logjistike t€ administratés shtetérore, para dhe gjaté
fushatés zgjedhore", neni 6, "Té drejtat dhe detyrimet e punonjésve téadministratés
shtetérore”, pika 7, parashikohet shprehimisht se:

"Punonjési i administratés shtetérore ka té drejté t& angazhohet si komisioner né pérbérje
t€ KZAZ-ve, KQV-ve dhe GNV-ve, pasi té keté njoftuar zyrtarisht eprorin direkt dhe njésiné
e burimeve njerézore pér kété veprimtari. Angazhimi si komisioner nuk duhet té ndikojé
né pérmbushjen e detyrave funksionale, né pérputhje me Ligjin “Pér Rregullat e Etikés né
Administratén Publike”.

Né kéto rrethana, népunési civil nuk ka pengesé ligjore qé té ushtrojé veprimtariné e tij, si
pjesé e institucioneve té ngritura pér administrimin e procesit zgjedhor, né kushtet kur ai
éshté eméruar né pérbérje té tyre nga Komisioni Qendror i Zgjedhjeve, i cili €shté organi
i ngarkuar prej ligjit me kété kompetencé, si dhe ka marré autorizimin nga institucioni pér
kété veprimtari.




Zbatimi i ligjit ne drejtim te zbatimit te te
drejtave politike te nepunesit civil

Procesi i monitorimit qé éshté duke realizuar Komisioneri gjaté fushatés zgjedhore, ka pér
géllim ndér té tjera, edhe ndalimin e pérdorimit té€ detyruar té népunésve civilé né fushatén
zgjedhore, gjaté orarit zyrtar, pér géllime zgjedhore té subjekteve politike, e po késhtu
edhe mbikéqgyrjen e respektimit tété drejtave té tyre me karakter politik, si dhe zbatimin
nga ana e tyre, té kufizimeve qé ligji i ka vendosur né lidhje me kéto té drejta.

Né eksperiencat e méparshme zgjedhore, Komisioneri ka evidentuar véshtirési né zbatimin
e ligjit pér shérbimin civil né praktiké, cka ka kérkuar nevojén pér interpretime té aspekteve
té ndryshme gé kané té béjné me sjelljen e népunésit civil gjaté procesit zgjedhor, situaté
e cila éshté materializuar né kérkesa té shumta té institucioneve, drejtuar Komisionerit, pér
asistencé né zgjidhjen e tyre.

Njé prej aspekteve mé té réndésishme té ligjit pér népunésit civil, gé gjen zbatim né kété
situaté specifike, pér té cilin éshté kérkuar mé shpesh interpretim nga institucionet, éshté
respektimi i té drejtave politike t&€ népunésit civil. Ky institut i ligjit éshté materializuar
né nenin 37, titulluar “Té drejtat politike”, té ligjit nr. 152/2013, “Pér népunésin civil’, i
ndryshuar, i cili kornizon té drejtat politike t&€ népunésit civil. Kjo dispozité né ményré té
shprehur pércakton se:

“1. Népunési civil ka té drejté t€¢ marré pjesé né veprimtari politike jashté orarit zyrtar.
Népunési civil nuk duhet té€ shprehé publikisht bindjet apo preferencat e tij politike.

2. Népunésit civilé té nivelit té larté drejtues nuk mund té jené anétaré té partive politike.
Népunésit civilé té kategorive té tiera kané té drejté té jené anétaré té partive politike, por
nuk mund té jené anétaré té organeve drejtuese té tyre.

3. Népunési civil ka té drejtén té kandidojé dhe té zgjidhet né zgjedhjet pér Kuvendin e
Republikés sé Shqipérisé apo pér organet e qeverisjes vendore. Né kété rast, népunési
detyrohet té kérkojé pezullimin nga detyra.”

Gjaté zhvillimit té shérbimit civil né vendin toné, e pér pasojé edhe té evoluimit té& drejtave
té népunésit civil, éshté respektuar kérkesa qé kéto té drejta té jené né pérputhje té ploté
me té drejtat e ¢do qytetari, e pér kété arsye, mbéshtetur né Konventén Evropiane té té
Drejtave té Njeriut, si dhe né Kushtetutén e Republikés sé Shqipérisé, kéto té drejta qé
jané materializuar né ligjin pér népunésin civil, grupohen né kété ményre:

té drejtat politike;

té€ drejtat kolektive;

té drejtat ekonomike;

si dhe té drejtat né punésimin né shérbimin civil.

Respektimi i té€ drejtave t& népunésit civil, z&€ njé vend té réndésishém né ligjin aktual pér
népunésin civil, pasi passjell edhe zgjidhjen e shqetésimit real pér garantimin e parimeve
mé té réndésishme té shérbimit civil, té tilla si neutraliteti, paanshméria dhe integriteti.

Né fushén e shérbimit civil, ushtrimi i té drejtave té népunésve mund té kufizohet vetém
né rast se ndodhemi pérballé njé interesi publik, por gjithmoné kjo mund té€ ndodhé vetém
nése lejohet nga Kushtetuta. Neni 17, i Kushtetutés sé Shqipérisé€, pércakton se:

“1. Kufizime té té drejtave dhe lirive té parashikuara né kété Kushtetuté mund té vendosen
vetém me ligj pér njé interes publik, ose pér mbrojtien e té drejtave té té tjeréve.

Kufizimi duhet té jeté né pérpjesétim me gjendjen g€ e ka diktuar até.

2. Kéto kufizime nuk mund té cenojné thelbin e lirive dhe té té drejtave dhe né asnjé rast
nuk mund té tejkalojné kufizimet e parashikuara né Konventén Evropiane pér té Drejtat e
Njeriut.”

Sipas Kushtetutés, kéto kufizime duhet té jené né ¢do rast né pérputhje me parimin e
proporcionalitetit dhe njékohésisht, té pércaktimit t€ njé balance t&€ nevojshme midis té
drejtave dhe detyrimeve té népunésit civil.

Kéto jané disa parime té pérgjithshme né rastin e kufizimit té ushtrimit té té drejtave, té cilat
jané mbaijtur parasysh dhe njékohésisht jané materializuar edhe né dispozitén ligjore qé
kemi si objekt diskutimi né kété rast (neni 37).

Pércaktimi i té drejtave politike t&€ népunésit civil, éshté njé risi e ligjit aktual pér népunésin
civil, pasi legjislacionet e méparshme nuk e kishin parashikuar né asnjé rast kété koncept.

Nése do té analizojmé dispozitén qé bén fjalé pér té drejtat politike, t&€ ndaré sipas pikave
té saj, gé trajtojné aspekte té ndryshme té té drejtave politike, rezulton se, né pjesén e
paré té saj, pércaktohet se népunési civil ka té drejté té marré pjesé né veprimtari politike,
por e kufizon kété té drejté me klauzolén “jashté orarit zyrtar’.

Me tej, kjo dispozité vijon me pércaktimin se népunési civil nuk duhet té shprehé publikisht
bindjet apo preferencat e tij politike, i lidhur ky ndalim me pjesén e paré té saj, pra jashté
orarit zyrtar, né kushtet kur gjaté orarit zyrtar népunési e ka té ndaluar t& marré pjesé né
veprimtari politike.

Né kéto rrethana, qéllimi i késaj pike té dispozités éshté té disiplinojé népunésit civilé
qé té ushtrojné vetékontroll pér sa i pérket manifestimit né publik té& piképamjeve politike

dhe besnikérisé né njé forcé politike né jetén private, cka do té thoté gé, ata nuk mund
té manifestojné me pankarta né duar, apo té jené protagonisté né foltoret e subjekteve
politike qé zhvillojné fushatén zgjedhore.

Por, nga ana tjetér, ekzistenca e késaj dispozite nuk duhet té ¢ojé né njé interpretim té
zgjeruar té saj, duke i ndaluar kategorikisht népunésit civilé t& marrin pjesé né veprimtari
politike, apo né organizime zgjedhore té subjekteve politike jashté orarit zyrtar, pasi kjo e
drejté e tyre, buron nga e drejta qé ata kané pér té zgjedhur alternativén geverisése, ¢cka
arrihet duke dégjuar subjektet zgjedhore dhe programet gé ata paragesin.

Né pjesén e dyte té késaj dispozite, pércaktohet se népunésit civil té nivelit t€ larté drejtues
nuk mund té jené anétar té partive politike. Népunésit civil t&€ kategorive té tjera, kané té
drejté té jené anétaré té partive politike, por nuk mund té jené anétar té organeve drejtuese
té tyre.

Né kété rast, konstatohen kufizime pér aktivitetet politike, me qéllim siqurimin e neutralitetit
dhe paanésisé politike, si parime té shérbimit civil.

Né pjesén e treté té dispozités, pércaktohet se népunési civil ka té drejté kandidojé dhe
té zgjidhet né zgjedhjet pér Kuvendin e Republikés sé Shqipérisé, apo pér organet e
geverisjes vendore. Né kété rast népunési detyrohet té kérkojé pezullim nga detyra. Ky
rregullim ligjor, vlerésohet si njé risi e ligjit aktual pér népunésin civil, gé zgjeron sferén e
té drejtave politike.

Né té njéjtin kéndvéshtrim, jané edhe parashikimet né Kodin Zgjedhor t¢ RSH dhe
rregullimet specifike té materializuara né Vendimin nr. 9/2020 t& KQZ. Vendimi né fjalé,
né Kreun IV "Pérdorimi i burimeve njerézore, financiare dhe logjistike té administratés
shtetérore, para dhe gjatéfushatés zgjedhore”, né nenin 6 té tij, parashikon né ményré té
shprehur “Té drejtat dhe detyrimet e punonjésve té administratés shtetérore”, t€ cilat pér sa
i pérket kategorisé sé& népunésve civilé, jané né pérputhje edhe me parimet e pérgjithshme
té parashikuara né ligjin pér shérbimin civil, si dhe i vijné né ndihmé njésisé pérgjegjése
pér administrimin e burimeve njerézore, pér té zbatuar né ményré té unifikuar ligjin.

Né kéto rrethana, pér gjithé sa analizuam mé sipér, me géllim gé Komisioneri té verifikojé
zbatimin e ligjit né rastin e pjesémarries sé népunésve civilé né organet zgjedhore,
institucionet gé kané autorizuar népunés civilé, té kryejné funksione né administratén
zgjedhore, té dérgojné prané Komisionerit aktin administrativ gé e materializon kété leje,
menjéheré pas formalizimit té tij.

Né interpretim té dispozités ligjore qé rregullon té drejtat politike t€ népunésve civilé,
Komisioneri vleréson se, népunésit civil, nuk kané asnjé pengesé ligjore, qé t&€ marrin
pjesé né organizime elektorale té subjekteve té€ ndryshme zgjedhore, por gjithmoné jashté
orarit zyrtar dhe duke u kujdesur gé té ushtrojné vetékontroll pér sa i pérket manifestimit né
publik té piképamjeve politike dhe besnikérisé né njé forcé politike né jetén private.

Masat ge duhet te merren nga institucionet per
te vendosur kontrollin mbi sjelljen e nepunéesve
civile te institucionit, ne perputhje me ligjin

Me qgéllim gé té sigurohet vijueshméria normale dhe e pa ndikuar nga fushata zgjedhore, e
veprimtarisé sé trupés sé népunésve civilé, né shérbim té shtetit dhe gytetaréve, nga ana
e institucioneve e sidomos nga njésité e administrimit té& shérbimit civil, duhet t& merren
masa té menjéhershme organizative, pér t& vendosur kontrollin mbi sjelljen e népunésve
civilé té institucionit, né pérputhje me ligjin, né kété situaté specifike.

Pér té arritur rezultate sa mé té mira né kété proces, Komisioneri vleréson se nga ana juaj
duhet té fillojné pérgatitjet pér krijimin e menjéhershém té grupit té€ monitorimit me objekt
té punés sé tij mbikéqyrjen e veprimtarisé sé népunésve civilé gjaté procesit zgjedhor, té
cilin duhet ta kryesojé drejtuesi i njésisé pérgjegjése pér administrimin e shérbimit civil.

Nga pérbérja e grupit té€ punés, duhet té zgjidhet njé koordinator, i cili do t€ komunikojé me
palét e interesuara pér kété proces dhe do té pércjellé informacionet né lidhje me situatén
e konstatuar.

Grupi i monitorimit né institucion, duhet té hartojé menjéheré rregulloren e veprimtarisé sé
tij, si dhe té pércaktojé rregullime specifike qé duhet t& vendosen pér népunésit civilé, né
kéteé situaté zgjedhore, ndér té cilat mund té jené, kufizimi i shérbimeve jashté gendrés sé
institucionit (me pérjashtim té rasteve qé kané lidhje me funksionimin normal té institucionit),
apo reduktimi i lejeve té& dhéna gjaté orarit zyrtar, me kérkesé té punonjésve, té cilat duhet
té jené té kontrolluara.

Rregullorja duhet t'i njoftohet népunésve civilé, pér té gjitha aspektet gé kané té béjné me
ta, né kushtet e transparences si dhe me géllim gé té mundésohet zbatimi i saj, prej tyre.

Pér institucionet gé jané pjesé e administratés shtetérore, gendrore dhe atyre té varésisé,
DepartamentiiAdministratés Publike, duhet t€ udhéheqé procesin e monitorimit, né pérbérje
té grupeve té posagme qé duhet té ngrihen né institucionet gendrore t€ administratés
shtetérore, té cilat do té€ monitorojné veprimtariné e népunésve civilé né gendér dhe né
institucionet e varésiseé.

Komisioneri duhet té njoftohet nga ana e institucioneve pér pérbérjen e grupit t&€ monitorimit,

koordinatorin me té cilin do t& komunikojé, si dhe me rregulloren e funksionimit, duke i
dérguar aktet administrative gqé i materializojné ato, népérmjet postés, e njékohésisht,
pér té pérshpejtuar procesin edhe népérmjet adresés elektronike, kmshc23@gmail.com,
brenda datés 20 shkurt 2023.

Mé tej, do té koordinohet puna, pér té realizuar objektin e monitorimit, si népérmjet
raportimeve tuaja, ashtu edhe népérmjet sondazheve qé do té kryejé Komisioneri,
me grupet e inspektimit, g€ jané ngritur posacérisht pér kété proces, pér té verifikuar
vértetésiné e fakteve té raportuara nga ana juaj, apo edhe kontrollin e drejtpérdrejté té
prezencés né puné té népunésve civilé, apo aspekteve té tjera gé kané lidhje me objektin
e kétij monitorimi.

Komisioneri do té verifikojé kryesisht, cdo denoncim nga subjekte t& ndryshme, si dhe nga
media, ndaj népunésve civilé gé ushtrojné veprimtariné né institucionin tua;.

Nga ana tjetér, Komisioneri do té jeté né komunikim té€ vazhdueshém dhe né mbéshtetjen
tuaj, né ¢do rast, kur ju do té péerballeni me véshtirési té shkaktuara pér arsye té€ ndryshme,
gé mund té shfagen né kété situaté specifike.

Né kéto rrethana, Komisioneri kérkon nga ana juaj, qé té veproni menjéheré, me géllim
gé institucionet tona, té jené né lartésiné gé na kérkon situata, pér té siguruar zbatimin
e ligjit dhe respektimin e parimeve themelore té administrimit t& shérbimit civil, pér njé
administraté né shérbim té qytetaréve dhe té pavarur nga politika.

Me géllim gé té lehtésohet puna e grupeve té monitorimit, né drejtim té hartimit té akteve
gé do té materializojné kété proces, si dhe té€ metodologjisé gé do té pérdoret nga ana e
tyre, modeli i aktit administrativ pér ngritjen e grupit t&€ monitorimit, si dhe té rregullores sé
veprimtarisé sé kétij grupido té jeté si aneks i kétij udhézuesi.




